
				এই পাতাটির মুদ্রণ সংশোধন করা প্রয়োজন। 
а о মোহন অমনিবাস
হইল। জমিদার-প্রাসাদের চারিদিক ব্যাপিয়া যে সব রাস্তা প্রাসাদ অভিমুখে গিয়াছে, তাহা চিহিত করিয়া সাধারণের নিকট একেবারে রুদ্ধ হইয়া গেল। পথের মোড়ে মোড়ে এবং প্রতি দশ হাত অন্তর কয়েকটি রাস্তায় পুলিস পাহারার সমাবেশ হইল।
জমিদার-প্রাসাদ হইতে চতুষ্পার্শ্বে অর্ধ মাইলের মধ্যে একমাত্র পুলিস ব্যতীত সকল ব্যক্তির গতিবিধি বন্ধ হইয়া গেল। জনশূন্য রাস্তায় বহুসংখ্যক পুলিসের পাহারা বসিয়া এক
হইয়া উঠিল। আজ রাত্রে যে একটা কিছু ঘটিবে, মোহন যে যেমন করিয়াই হউক তাহার প্রতিজ্ঞা পালন করিবে, এই চিন্তা সকলের মন অধিকার করিয়া বসিল।
প্রাসাদের সিংহদ্বারে সানাইয়ের প্রভাতী রাগিণী মৃত্যু-আতুর ভয়াবহ সুরে আকাশে বাতাসে যেন ভীতি-কম্পন প্রবাহের সৃষ্টি করিল।
জমিদারের সমস্ত চাকর, পরিচারিকা ও কর্মচারীদের ছুটি দেওয়া হইল। এক কথায় তাহাদের প্রাসাদ হইতে বিতাড়িত করা হইল।
প্রাসাদের প্রত্যেক কক্ষে চাবি পড়িল। প্রতি কক্ষের সম্মুখে সশস্ত্র পাহারা বসিল। সমস্ত প্রাসাদ ঘেরিয়া পুলিস-বাহিনী বন্দুকে সঙ্গিন চড়াইয়া বুট-জুতার শব্দ তুলিয়া মার্চ করিয়া বেড়াইতে লাগিল।
বেলা দশটা বাজিবার সঙ্গে সঙ্গে বাদ্যকারেরা বিদায় গ্রহণ করিয়া চলিয়া গেল। তাহারা চলিয়া যাইবার পর সারা প্রাসাদের চতুষ্পাশ্বে এক ভীতিকর নির্জনতায় ভরিয়া গেল। পুলিস-প্রহরী ও দ্বারবানদের নির্বাকমুখে অনাগত বিপদের আশঙ্কা দেদীপ্যমান হইতেছিল। অর্ধ মাইল দূরে ১৪৪ ধারা জারির সীমারেখার অপর পার্শ্বে ধীরে ধীরে কৌতুহলী জনতার সমাবেশ হইতে হইতে জনসমুদ্রে পরিণত হইল। চীফ অফিসার এইরূপ পরিস্থিতির জন্য প্রস্তুত ছিলেন না। তিনি মিঃ স্যানিয়েলকে মোটরে লইয়া তাঁহাদের অধিকৃত স্থানের সীমারেখার নিকট আসিলেন ও সহস্ৰ সহস্ৰ কৌতুহলী নর-নারীকে দেখিয়া কহিলেন, “আপনি কি এইরূপ পরিস্থিতি আশা করেছিলেন ?”
মিঃ স্যানিয়েল চিন্তাম্বিত স্বরে কহিলেন, “না। তা’ হ’লেও এরা সব একান্ত নিরীহ গ্রামবাসী। ওদের উত্তেজনাও আমাদের বিবেচনা করতে হবে। আপনি কি এই জনতা
উচিত হবে না। তা’ হ’লে হিতে বিপরীত হবে। কিন্তু এদের উপর নজর রাখবার জন্য যথেষ্ট সেপাইয়ের প্রয়োজন। আমাদের বাড়তি সেপাই কতজন পাওয়া যাবে?”
মিঃ স্যানিয়েল কহিলেন, “তা’ কাজ একরকম চলে যাবে। আমাদের আর একটা বিষয় ভাবা দরকার যে, জনতা প্রাসাদ থেকে আধ মাইল দূরে সমবেত হয়েছে। সুতরাং.....”
দুইজন অফিসারকে দেখিয়া জনতা মূহুর্মুহু হর্ষধ্বনি করিতে লাগিল। চীফ অফিসার কহিলেন, “চলুন, মিঃ সরকার আবার ভয়ে হার্টফেল কোরে মারাই না যান, দেখিগে।” -
মিঃ স্যানিয়েল কহিলেন, “না, তেমন কোন সম্ভাবনা নেই। অন্যান্য দিনের অপেক্ষা আজ মিঃ সরকারকে প্রফুল্ল মনে হচ্ছে।”

